
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS ANKIMORE NR. 156, KUNDËR VENDIMIT NR. 11 DATË 16.05.2011 TË KZAZ-së NR. 26 QARKU GJIROKASTËR “PËR MIRATIMIN E TABELËS PËRMBLEDHËSE TË REZULTATIT PËR ZGJEDHJEN E KËSHILLIT TË BASHKISË TEPELENË”, KUNDËRSHTIMIN E TABELËS SË REZULTATEVE PËR QËNDRËN E VOTIMIT NR.4392 TË KZAZ-së NR.26 BASHKIA TEPELENË DHE RINUMËRIMIN E VLERËSIMIN E VOTAVE PËR KËTË QËNDËR. 
Komisioni Qendror i Zgjedhjeve në mbledhjen e datës 22.05.2011, me pjesëmarrjen e:
Arben           
RISTANI 
Kryetar

Dëshira         
SUBASHI       
Zv. Kryetare

Artan            
 LAZAJ          
 Anëtar

Hysen 

OSMANAJ
Anëtar

Klement 
ZGURI

Anëtar

Vera    
SHTJEFNI
Anëtare

Shqyrtoi çështjen me 

KËRKUES:
Partia Republikane Shqipëtare përfaqësuar nga z. Arjan Madhi 
PALË E INTERESUAR:
Partia Socialiste përfaqësuar nga z. Genci GJONCAJ
                                             Partia Aleanca Demokratike përfaqësuar nga z. Genci Anastasi


Partia Uniteti Kombëtar përfaqësuar nga z. Idajet Beqiri 
OBJEKT:       
PËR SHQYRTIMIN E KËRKESËS ANKIMORE NR. 156, KUNDËR VENDIMIT NR. 11 DATË 16.05.2011 TË KZAZ-së NR. 26 QARKU GJIROKASTËR “PËR MIRATIMIN E TABELËS PËRMBLEDHËSE TË REZULTATIT PËR ZGJEDHJEN E KËSHILLIT TË BASHKISË TEPELENË”, KUNDËRSHTIMIN E TABELËS SË REZULTATEVE PËR QËNDRËN E VOTIMIT NR.4392 TË KZAZ-së NR.26 BASHKIA TEPELENË DHE RINUMËRIMIN E VLERËSIMIN E VOTAVE PËR KËTË QËNDËR
BAZË LIGJORE: 
Neni 21, pika 1, dhe nenet 133 e vijues, të ligjit Nr. 10019, datë 29.12.2008, “Kodi Zgjedhor i Republikës së Shqipërisë”.
KQZ pasi shqyrtoi dokumentacionin e paraqitur dhe dëgjoi diskutimet e të pranishmëve,

VËREN

Me shkresën nr. 4566 prot., datë 19.05.2011, ankuesi Partia Republikane ka paraqitur kërkesën ankimore nr.156 regj, drejtuar Komisionit Qendror të Zgjedhjeve për kundërshtimin e vendimit nr.11 të datës 16.05.2011 të KZAZ-së nr.26, Qarku Gjirokastër “Për miratimin e tabelës përmbledhëse të rezultatit për zgjedhjen e këshillit të bashkisë Tepelenë”.Në fillim të seancës publike Komisioni Qendror i Zgjedhjeve shqyrtoi kërkesën për të marrë pjesë në shqyrtimin e ankimit administrativ si palë e interesuar, paraqitur nga Partia Socialiste, Partia Aleanca Demokratike, Partia Uniteti Kombëtar dhe konstatoi se kërkesat janë në përputhje me nenin 133, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. Në këto kushte, Komisioni Qendror i Zgjedhjeve vendosi pranimin e tyre si palë të interesuara në këtë proces. 
KQZ në përfundim të verifikimit të legjitimitetit procedurial të palëve ftoi ankuesin e më pas palët  e interesuar të paraqesin pretendimet dhe prapësimet e tyre.

Ankuesi, Partia Republikane, në pretendimet e tij sikurse parashtron në kërkesën ankimore nr. 156, edhe gjatë shqyrtimit administrativ kundërshtoi vendimin nr.11 datë 16.05.2011 të KZAZ-së nr.26, Qarku Gjirokastër “Për miratimin e tabelës përmbledhëse të rezultatit për zgjedhjen e këshillit të Bashkisë Tepelenë” si vendim të pambështetur në ligj.

Ankuesi pretendon se KZAZ-ja nr.26 me vendimin 11 datë 16.05.2011 ( kopje e të cilit me gjithë insistimin tonë nuk na është vënë në dispozicion), ka miratuar Tabelën Përmbledhëse të Qëndrave të Votimit për Këshillin e Bashkisë Tepelenë, Qarku Gjirokastër. KZAZ-ja në këtë vendim nuk ka pasqyruar saktë rezultatin e Qëndrës së Votimit nr.4392. KZAZ-ja nr.26 ka hartuar dy Tabela përmbledhëse të rezultatit për qëndrën 4392 të cilat kanë shifra kontradiktore, ku në njërën prej këtyre tabelave të firmosur nga të gjithë anëtarët e KZAZ-së, në QV 4392, Partia Republikane ka rezultuar të ketë fituar 36 vota dhe në tabelën e dytë në të cilën ka firmosur vetëm një anëtar I KZAZ_së  janë shënuar 21 vota d.m.th 15 vota më pak. 
Referuar vlerësimit dhe gjykimit tuaj të provave shkresore bashkangjitur kësaj kërkese, kërkojmë që për të arritur në një konkluzion dhe vendimarrje sa më të saktë, të vendosni për hapjen e kutisë të materialeve zgjedhore për të hetuar mbi të dhënat e proceverbalit të kësaj kutie, dhe në rast të nevojës së hetimit të plotë të bëhet rinumërimi I fletëve të votimit të ndodhura në kutinë përkatëse të QV-së nr.4392.
Nga të dhënat e mara nga faqa zyrtare e KQZ-së, dhe të krahsuara me të dhënat  në tabelën e parë përmbledhëse, del se të dhënat përputhen plotësisht.

Shkeljet  e sipërcituara mbështeten në aktet e paraqitura nga ana jonë.
Për sa më sipër ankuesi i kërkon KQZ-së :
· Kundërshtimin e vendimit nr.11 datë 16.05.2011 të KZAZ-së nr.26 “ Për miratimin e Tabelës Përmbledhëse të Rezultatit” për Këshillin e Bashkisë Tepelenë, Qarku Gjirokastër. 
· Kundërshtimin e Tabelës së Rezultateve për QV-në  nr.4392 të KZAZ-së nr.26 Bashkia Tepelenë
· Rinumërimin dhe vlerësimin e votave për Qëndrën e Votimit nr.4392 të Bashkisë Tepelenë, Qarku Gjirokastër.
Pretendimet e kërkuesit mbeshteten ne provat të administruara në seance publike, si më poshtë:

1. Tabelat Përmbledhëse të rezultatit për zgjedhjen e Këshillit të Bashkisë Tepelenë.
Ankuesi kërkoi të administroheshin si prova të tjera:

· Vendimi nr.11 i KZAZ-së nr.26 datë 16.05.2011, Për Miratimin e Tabelës Përmbledhëse të Rezultatit.

· Tabela e rezultateve për QV-në nr.4392

· Kutia e materialeve zgjedhore
· Kutia e fletëve të votimit për Qëndrën e Votimit 4392.
Nga analiza dhe ligjore e cështjes objekt kundërshtimi dhe e provave të paraqitura, anëtarët e KQZ-së ngritën për diskutim çështjen se: të dhënat e paraqitura duhet të hetohen më thellë dhe se do ishte me vend të shtyhej shqyrtimi I çështjes për të mundësuar verifikimet e duhura nga Drejtoria e IT së KQZ-së. 
Propozimi i bërë për shtyrjen e kërkesës u miratua me 6 vota pro.
Komisioni Qendror i Zgjedhjeve në mbledhjen e datës 06.06.2011, me pjesëmarrjen e:
Arben           
RISTANI 
Kryetar

Dëshira         
SUBASHI       
Zv. Kryetare

Artan            
 LAZAJ          
 Anëtar

Hysen 

OSMANAJ
Anëtar

Klement 
ZGURI

Anëtar
Pandeli  
VARFI

Anëtar
Vera    
SHTJEFNI
Anëtare
Pasi bëri verifikimet përkatëse vijoi me shqyrtimin e kërkesës ankimore.
Ankuesi nuk ishte prezent.

Nga verifikimet e bëra nga Drejtoria e IT rezultoi se: Tabelat e miratuara nga grupet e numërimit ndryshonin nga tabelat përmbledhëse të rezultateve të administruara në KQZ. Pasi bëri rinumërimin, nga anëtarët e KQZ-së u propozua dhe u  votua për pranimin e kërkesës ankimore dhe ndryshimin e Tabelës së Rezultateve. 
PËR KËTO ARSYE

Mbështetur në nenin 24, paragrafi 2 të ligjit Nr.10019, datë 29.12.2008 Komisioni Qendror i Zgjedhjeve, 

V E N D 0 S I:

1. Pranimin  e kërkesës ankimore nr.156 kundër vendimit të KZAZ-së nr.26 Qarku   Gjirokastër “Për miratimin e tabelës përmbledhëse të rezultatit për zgjedhjen e këshillit të Bashkisë Tepelenë” dhe ndryshimin  e vendimit nr.11 datë 16.05.2011 të kësaj KZAZ-je, “ Për miratimin e Tabelës Përmbledhëse të Rezultatit për Këshillin e Bashkisë Tepelenë, Qarku Gjirokastër.
2. Kundër këtij vendimi, mund të bëhet ankim në Kolegjin  Zgjedhor të Gjykatës së Apelit  Tiranë, brenda pesë ditëve nga shpallja e tij.
3.  Ky vendim hyn në fuqi menjëherë.
Arben            
RISTANI 
Kryetar

Dëshira                  SUBASHI       Zv. Kryetare

Artan                      LAZAJ           Anëtar

Hysen 
         OSMANAJ
Anëtar

Klement 
         ZGURI

Anëtar
Pandeli                  VARFI           
 Anëtar

Vera    
        SHTJEFNI
Anëtare

Nr.  859  i Vendimit
              Data 06.06.2011           Ora 11:00 i Vendimit

Për shqyrtimin e kërkesës ankimore nr. 156 , Kundër vendimit nr.11 të KZAZ –së nr. 26. Qarku Gjirokastër “Për miratimin e Tabelës Përmbledhëse të rezultatit për zgjedhjen e Këshillit të Bashkisë Tepelenë”.

